ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ՍՈՒԲՎԵՆՑԻԱ ՍՏԱՆԱԼՈՒ ՆՊԱՏԱԿՈՎ «ՀԱՄԱՅՆՔԱՅԻՆ ՆԱԽԱԴՊՐՈՑԱԿԱՆ ՀԱՍՏԱՏՈՒԹՅԱՆ ՎԵՐԱԿԱՌՈՒՑՈՒՄ» ԾՐԱԳՐԻ ԲՅՈՒՋԵՏԱՅԻՆ ՖԻՆԱՆՍԱՎՈՐՄԱՆ ՀԱՅՏԸ ՀԱՍՏԱՏԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Որոշման նախագիծը մշակվել է հիմք ընդունելով «Տեղական ինքնակառավարման մասին» օրենքի 18-րդ հոդվածի 1-ին մասի 25-րդ կետի, հաշվի առնելով նաև համայնքի ղեկավարի առաջարկությունը. Հայաստանի Հանրապետության 2024 թվականի պետական բյուջեից սուբվենցիա ստանալու նպատակով «Համայնքային նախադպրոցական հաստատության վերակառուցում» ծրագրի բյուջետային ֆինանսավորման հայտը ներկայացնելու մասին:
Վաղ մանկությունը աճի և զարգացման առանցքային փուլ է, քանի որ այդ շրջանի փորձառությունը կարող է ազդել անհատի կյանքի ողջ ընթացքի վրա։ Բոլոր երեխաների համար նախադպրոցական կրթությունը հնարավորություն է պատրաստվելու հետագա ուսումնառությանը։
Ծրագրի արդյունքում կունենանք համայնքի երեխաների համար նախադպրոցական ծառայությունների հասանելիության ընդլայնում՝ համայնքային մակարդակում նախադպրոցական ծառայությունների ստեղծմամբ և գոյություն ունեցող նախադպրոցական հաստատության ֆիզիկական միջավայրի առավել բարելավմամբ (կապիտալ վերանորոգում այդ թվում թեքահարթակների կառուցում, զուգարանների վերակառուցում, վերականգնողական սենյակների ստեղծում և այլն)։ 

Ծրագրի իրականացման արդյունքում համայնքային սեփականություն հանդիսացող հիմնական միջոցների՝ նախապրոցական հաստատության շենքերի արժեքը կավելանա ծրագրի արժեքի չափով և կներառվի համայնքային սեփականություն հանդիսացող գույքի ցանկում: Ծրագրով նախատեսվող ծախսերը կապիտալ բնույթի են: 

Ծրագրի իրականացման նպատակն է Աբովյան համայնքում 

· բարելավել նախադպրոցական կրթական ծառայությունների որակը և մատչելիությունը՝ ուշադրությունը կենտրոնացնելով խոցելի երեխաների ընդգրկվածության ընդլայնմանը, 

· ամրապնդել կրթական համակարգի կարողությունը և հասանելիությունը՝ վաղ տարիքի բոլոր երեխաների, ներառյալ գյուղական բնակավայրերում բնակվող երեխաների համար 
· նախաձեռնել շահերի պաշտպանություն բոլոր մակարդակներում՝ բոլոր երեխաներին նախադպրոցական կրթության համակարգում ընդգրկելու համար, հատկապես հաշմանդամություն ունեցող երեխաներին և տրամադրել հասցեական ծառայություններ։
· ապահովել համայնքի շուրջ 60 410 (որը կազմում է համայնքի բնակչության 67.8%-ը) մարդու   կենսամակարդակի բարձրացումը: 
Ծրագրի իրականացման ընթացքում մոտավոր կստեղծվի 100 ժամանակավոր աշխատատեղեր։ Մանկապարտեզը վերաբացվելուց հետո կստեղծվի 45 նոր հիմնական աշխատատեղ։

Ծրագրի արժեքը կազմում է 346 000 000 դրամ, որի 30%-ը կամ 103 800 000 դրամը պետք է հատկացվի համայնքային բյուջեից (ծրագրի արժեքը կարող է փոխվել կախված մրցույթի արդյունքներից)։

Հայաստանի Հանրապետության 2024 թվականի պետական բյուջեից սուբվենցիա ստանալու նպատակով «Համայնքային նախադպրոցական հաստատության վերակառուցում» ծրագրի բյուջետային ֆինանսավորման հայտը հաստատելու մասին որոշման  նախագծի ընդունման առնչությամբ  այլ իրավական ակտերի ընդունման անհրաժեշտություն չի առաջանում։

Հայաստանի Հանրապետության 2024 թվականի պետական բյուջեից սուբվենցիա ստանալու նպատակով «Համայնքային նախադպրոցական հաստատության վերակառուցում» ծրագրի բյուջետային ֆինանսավորման հայտը հաստատելու մասին նախագծի ընդունման կապակցությամբ Աբովյան համայնքի բյուջեում  եկամուտների ավելացում  չի նախատեսվում, իսկ ծախսերը կավելանան մոտավոր 103 800 000 հազար դրամի չափով, եթե սուբվենցիայի հայտը հաստատվի։ Գումարի չափը կախված է նաև մրցույթի մասնակիցների ներկայացրած հայտերի գումարից։


ՀԱՄԱՅՆՔԻ ՂԵԿԱՎԱՐ՝




Է. ԲԱԲԱՅԱՆ
